
Дзырды фарн
... рёсугъд уындёй адёймаджы 

зёрдё рухс кёны. 
ГЁДИАТЫ Секъа

Боныхъёд
Gismeteo-йы бёрёггёнёнтём гёсгё, 20 апрелы, нё уардзён. Уёлдёфы 

температурё – 22-24 градусы хъарм. Боны дёргъ — 13,38 Хурыскаст — 05,11
Хурныгуылд — 18,49

Валютёйы аргъ Доллар — 93,95
Евро — 100,34 12 +

ХЪОМЫЛАД
Фидёны сёраппонд

ФЫССЫНЦ "РЁСТДЗИНАД"-МЁ
Тематикон фарс

СПОРТИВОН ФИДИУЁГ
Хъёбысхёст

РЦИ-Аланийы Парламенты 
ёмбырды тыххёй

Республикё Цёгат Ирыстон-Аланийы ёвдём равзёрст Парламенты дыууын 
цыппёрём ёмбырд уыдзён 2024 азы 23 апрелы 10 сахатыл Хицауады хёдзары 
ёмбырдтё аразён залы (Сёрибары фёз, 1).

Депутаттё ёмё хуынд адёмы регистраци кёндзысты 2024 азы 23 апрелы 9 са-
хатёй фёстёмё Хицауады хёдзары бацёуёны.

Телефонтё: 53-13-06, 53-33-16.

 Зёрдёйё-зёрдёмё ныхас 

Ацы бонты Цёгат Ирыстоны балцы сты Турчы ирон диаспорёйы 
минёвёрттё. ХЪУЫСАТЫ Садреттин разамынд кёмён дётты, 
уыцы къорды уёнгтён фембёлд уыд РЦИ-Аланийы Сёргълёу-
уёг Сергей МЕНЯЙЛОИМЁ.
Республикёйы уазджытён зёр-

диаг салам зёгъгёйё, Сергей 
Меняйло куыд фёбёрёг кодта, 
афтёмёй Турчы ирон ёхсёна-
дён ёнгом бастдзинёдтё ис 
сё фыдёлты бёстёимё. Ёф-
сымёрон ахастдзинёдтё хъахъ-
хъёнгёйё, республикё ёнгом 
ёмархайд кёны туркаг ирётти-
мё. Цёгат Ирыстоны Сёргълёу-
уёг сёрмагондёй бафиппайдта, 
Ирыстонёй дард афтёг адём 
абон дёр сё мадёлон ёвзаг кёй 
нё рох кёнынц, хёзнайау ёй 
кёй хъахъхъёнынц, уый. Ахём 
аудындзинад уыдон ёвдисынц 
рагон фыдёлтыккон ёгъдёуттём 
дёр.

– Уёлдай ёхсызгон нын у, фы-
дыбёстёйё дард уёвгёйё, сы-
мах раздёрау мадёлон ёвзагыл, 
культурё ёмё национ традици-
тыл ёнувыд кёй стут, уый. Кёй 
зёгъын ёй хъёуы, уыцы хъуыд-
дагыл хорзёрдём ахады ирон 
ёхсёнад «Алан» ёмё йё раза-
монёг Хъуысаты Садреттины 
хъёппёрисджын ёмё арфёйаг 
архайд. Дызёрдыг нё кёнын, уё 
рагфыдёлты бёстёмё ног балц 
сымахёй алкёмён дёр ныфс 
ёмё хъомысы хос кёй фёуы-
дзён, уё удты уын рёсугъд ён-
къарёнтё кёй райгуырын кён-
дзён, ууыл, – загъта Сергей 
Меняйло.

Хъуысаты Садреттин йё раны-
хасы республикёйы разамындён 
бузныг загъта, туркаг ирётты 
фарстатём алкёддёр аккаг ёр-
гом кёй раздахы, уый тыххёй. 
Уый бёстон ёрлёууыд, ёхсёнад 
«Алан» ирон ёвзаг ёмё культурё 
бахъахъхъёныныл цы бирёвёр-
сыг куыст кёны, ууыл. Хъуысаты 
Садреттин фёбёрёг кодта рес-
публикёимё ёмархайды дард-
дёры нысантё дёр. 
Ныхасы архайдтой ёмё ём-

гуыстады фарстаты фёдыл бёл-
вырд фёндёттё бахастой РЦИ-
Аланийы Хицауады Сёрдары 
хёдивёг Томайты Ирбег, на-
цион политикё ёмё ёддагон 
бастдзинёдты министр Бёгъиа-
ты Алан, Уёрёсейы Фёсарёйнаг 
хъуыддёгты министрады дзёу-
джыхъёуккаг минёварады раза-

монёг Багир Мамиев, ёхсёна-
дон змёлд «Иры Стыр Ныхас»-ы 
сёрдар Уататы Зелим ёмё 
Цёгат Ирыстоны социалон ёмё 
гуманитарон иртасёнты инсти-
туты директор Хъаныхъуаты 
Зёлинё.
Зындгонд куыд у, афтёмёй 

ирон адёмы минёвёрттё сё 
цёрён бынат Туркмё ивын рай-
дыдтой XIX ёнусы 50-ём азты. 
Алы бёрёггёнёнтём гёсгё, 
уёд Ирыстонёй Туркмё алыгъд 
20 мин адёймаджы бёрц. Уыдо-
нён сё байзёддёгты (уыдоны 
нымёцы – сёдёйё фылдёр ирон 
мыггёгты минёвёрттё) фылдёр 
ныртёккё цёрынц Стамбулы, Ан-
карайы, Измир ёмё ёндёр бы-
нётты. 

СЛАНТЫ Аслан

 Федерацийы Советы 

УФ-йы Федерацийы Со-
веты цы уёрёх ёмбырд 
сарёзтёуыд, уым ныхас 
цыд цёрёнуётты арёзтад 
ёмё коммуналон комп-
лексы нывылады фарс-
татыл. Сенатортё ёмё 
хицаудзинады ёххёстгё-
нёг оргёнты минёвёрттё 
сёрмагонд ёргом аздёх-
той хъёууон цёрён бы-
нётты ёппётфадатджын 
фатертё ёмё хёдзёрттё 
аразыны программётё ра-
парахат кёнынмё.

Цёгат Ирыстонёй фем-
бёлды архайдта рес-
публикёйы минёвар Уё-
рёсейы парламенты уёл-
лаг палатёйы Виталий 
Назаренко.
Сенатортё ёмё фе-

дералон ведомствёты 
бёрнон кусджытё куыд 
фёбёрёг кодтой, афтё-
мёй хъёууон адёмы цар-
ды уавёртё бирё рётты 
нырма зёрдёзёгъгё не 
сты, горётёгтимё абар-
гёйё, хъёутё ёмё по-
селокты цёрджытё се 
’рвылбоны архайды бирё 
коммуналон къуыхцытё 
ёййафынц. Кёй зёгъын 
ёй хъёуы, ахём уавёр 
ёвзёрёрдём зыны хъёу-
ты цёрджыты нымёцыл, 

адёмёй бирётё тырнынц 
горёттём.
Ёмё цёмёй афтё 

ма уа, уый тыххёй куыст 
цёуы нысанмё арёзт 
федералон ёмё региона-
лон программётё ёмё 
проекттыл. Уыдонёй иу – 
паддзахадон программё 
«Хъёууон цёрён бынёт-
ты бындурон райрёзт». 
Ацы программёйы уаг-

ёвёрдты бындурыл алы-
хуызон цёрёнуатон ёмё 
ёндёр социалон зёрдё-
дарёнтё лёвёрд цёуы 
хъёууон адёмён. Зё-
гъём, амынд програм-
мёйы фёрцы 2020 азёй 
нырмё сё царды уавёртё 
фёхуыздёр сты 12 мил-
уан уёрёсейагён.
Адёмы царды уавёртыл 

хорзёрдём зыны феде-

ралон программё «Хъёу-
уон ипотекё» дёр. Уыи-
мё, Президент Владимир 
Путины уынаффёйё ацы 
программёйы ёмгъуыдтё 
зынгё адарддёр кодтой. 
Уымёй уёлдай, програм-
мёйы архайынвёнд чи 
скёна, уыцы адёмён сё 
ипотекё уыдзён аслам-
дёр.

Федералон профилон 
ведомствёты минёвёрт-
тё куыд радзырдтой, 
афтёмёй амынд про-
граммётё ёххёстгонд 
цёуынц 1,8 мин хъёу-
уон цёрён бынаты. Уыцы 
хъёуты цёрджыты уавё-
рыл ныридёгён хорзёр-
дём сахадыдтой социалон 
райрёзты программётё. 
Ныр та уыцы фёлтёрд-
дзинад ахёлиу кёндзысты 
ёндёр хъёууон фёзуёт-
тыл дёр.
Виталий Назаренко йё 

раныхасы фёбёрёг кодта 
Уёрёсейы хъёууон цё-
рён бынётты уёлдай ахс-
джиаг ахадындзинад. Йё 
хъуыдымё гёсгё, хъёуты 
цёрджыты социалон до-
мёнтё ёмё цёрёнуатон 
бартём цас фылдёр ёр-
гом здёхт цёуа, уый бёрц 
хъомысджындёр уыдзён 
бёстёйы экономикё.
Ёмбырды архайджы-

тё куыд баныхас кодтой, 
афтёмёй ацы фарста-
тыл ныхас адарддёр уы-
дзён Хъёууон цёрджыты 
ёппётуёрёсеон форум 
ёмё регионты адёмимё 
ёндёр фембёлдтыты.

ЁЛБОРТЫ Зёлинё,
УФ-йы Федерацийы 

Советы уёнджы 
ёххуысгёнёг

Хъёууон цёрджыты 
удёнцойён

Турчы дёр ирёттёй баззадысты

 Цёлхёмбырд 

Цёгат Ирыстоны автономийыл 100 азы кёй ёх-
хёст кёны, уый фёдыл республикёйы Ёхсёнадон 
палатёйы уыд цёлхёмбырд ахём темёйы фёдыл: 
«Наукёйы, ахуырад ёмё культурёйы архайджы-
ты бавёрён Республикё Цёгат Ирыстон-Аланийы 
райрёзтмё». Ёмбырды архайдта Парламенты Сёр-
дар ТУСКЪАТЫ Таймураз.

Хъуыддаг саразджытё 
уыдысты Парламенты нау-
кё, ахуырад, культурё 
ёмё информацион поли-
тикёйы комитет, респуб-
ликёйы Архивон службё, 
ахуыргёндтё, ахуырад 
ёмё наукёйы къабазы 
кусджытё. Ёмбырды раз-
мё Парламенты Сёрдар, 
депутаттё, иннё архай-
джытё цымыдисёй ба-
зонгё сты, Архивон служ-
бё цы равдыст бацёттё 
кодта, уыимё. Фенён 
дзы уыд, йё ёхсёнадон 
архайд, кадджын фёллой 
ёмё намысёй республи-
кёйы цардмё, йё размё-
цыдмё стыр бавёрён чи 
бахаста ёмё дзы арф фёд 
чи ныууагъта, йё историйы 
алы азты йын разамынд чи 
лёвёрдта, уыцы номдзыд 
адёймёгты къамтё, сё 
цардыл дзурёг цымыдисаг 
архивон документтё, чин-
гуытё.

– Равдыст фенынмё чи 
ёрбацёуа, уыдон базон-
дзысты, Цёгат Ирысто-
ны автономийы бындур-
ёвёрджытё – иу иннё-
мёй диссагдёр адёймёг-
ты нёмттё, базондзысты, 
нё республикё абон ахём 
фидар, хъомысджын ёмё 
размёцыд кёй ссис, уый 
тыххёй йё цы стыр зын-
дзинёдты ёмё цёлхдур-
ты сёрты ахизын бахъуыд, 
ёппёт уыцы хабёрттё. 
Равдыст уёлдай цымы-
дисаг уыдзён кёстёр 
фёлтёртён, ёмё йемё 
хъуамё, ёнёмёнг, базон-
гё уой, цёмёй нё рес-
публикёйы истори, хис-
тёр фёлтёры царды ха-
бёрттё ноджы хуыздёр 
зоной, уый тыххёй, – рав-
дыст феныны фёстё йё 
хъуыдытё загъта Тускъаты 
Таймураз.
Ёмбырд гом кёнгёйё, 

Парламенты Сёрдар куыд 
бафиппайдта, афтёмёй 
Цёгат Ирыстоны автоно-
мийы бындурёвёрджы-
тёй алчидёр у хицён 
ныхас ёмё хицён кады 
аккаг.

– Уыдон ёмбёрстой, 
республикёйён ахсджиаг-
дёр чи у, уыцы фарстатё, 
зыдтой сё алыг кёныны 
хуыздёр мадзёлттё ёмё 
зындзинёдтёй нё тарсты-
сты. Сё фёрцы фёстё-

зад хохаг гыццыл Ирыстон 
цыбыр рёстёгмё ссис 
дидинёгкалгё нырыккон 
республикё, бындурё-
вёрд ёрцыд промышлен-
ность, хъёууон хёдза-
рад, ахуырад, наукё ёмё 
царды ёппёт къабёзтён 
дёр,   – загъта Тускъаты 
Таймураз.
Уёрёсейы наукё-

ты академийы Дзёу-
джыхъёуы наукон центры 
директор Цыбырты Алек-
сей – йё раныхасы куыд 
загъта, афтёмёй Цёгат 
Ирыстоны наукё у уёрё-
сейаг наукёйы ёнёфёхи-
цёнгёнгё хай. «Уёрёсе-
йаг наукёмё ирон наукон 
ёхсёнады минёвёртты 
бавёрён, ёнёдызёрды-
гёй, у стыр. Ирыстойнаг 
наукё бёрзонд систа рес-
публикёйы ном ёмё са-
хадыдта йё райрёзт ёмё 
размёцыдыл», – загъта 
Цыбырты Алексей.
Ирыстоны национ-пад-

дзахадон арёзтады наукон 
ёмё ахуырадон бындур 
цавёр уыд ёмё у абон 
дёр цавёр у, уый фёдыл 
ныхас кодта Республикё 
Цёгат Ирыстон-Аланийы 
Истори ёмё археоло-
гийы институты директор, 
историон наукёты доктор, 
профессор Бзарты Рус-
лан. Йё ныхасмё гёсгё, 

Ирыстоны автономи, ирон 
адёмы хиёмбарынад 
фидардёр куыд кодтой, 
афтё фидаргонд цыдысты 
национ ахуырады бындур-
тё, рёзыд ёмё пара-
хат кодта наукон къабаз, 
фылдёр кодтой наукон 
зонындзинёдтё ёмё ног 

технологитё. «Ныры ду-
джы нё размё лёууынц 
ног хёстё, ёмё сё, ёх-
хёст кёнгёйё, рох кёнын 
нё хъёуы, нё размё чи 
куыста, уыдоны нёмттё», 
– загъта Бзары-фырт.
Нё республикёйы На-

цион наукон библиоте-
кёйы директор Хайманты 
Иринё ныхас кодта куль-
турёйы абоны уавёрыл 
ёмё, царды цы ахсджиаг 
бынат ахсы, ууыл. Цёгат 
Ирыстоны паддзахадон 
университеты историон 
факультеты декан Плиты 
Зёлинё та йё раныхасы 
йе ‘ргом аздёхта, зынд-
гонд ахуыргонд-кавказир-
тасёг Борис Скитский 
Цёгат Ирыстоны наукёмё 
ёмё историон ахуырады 
райрёзтмё цы стыр ба-
вёрён бахаста, уымё.
Ёмбырды кёрон йё 

архайджытё рахастой 
бёлвырд уынаффётё. 
Сё ёххёстгёнджытё та 
уыдзысты РЦИ-Аланийы 
Парламент йёхёдёг, рес-
публикёйы Хицауад, 
Ахуырад ёмё наукёйы 
министрад, иннё бёрнон 
ведомствётё ёмё ку-
сёндёттё, дзыллон ха-
бархёссёг фёрёзтё.

ДЕДЕГКАТЫ Зёлинё

Истори – республикёйы 
социалон-экономикон 

рёзты рахёцён

Ёнёмёлгё 
полкъ

ГУТНАТЫ Солтан СЛАНТЫ Граф

КУЧИТЫ Георги   ДЕГЪУАТЫ Уырысби

УАНИАТЫ Солтанбег ФЁРНИАТЫ Дзатте

ФЁРНИАТЫ Бесёгъуыр ФЁРНИАТЫ Саулох

МСОЙТЫ Иликъо УАНИАТЫ Мёирбег

ХЪАРАТЫ Уырысби БАСКАТЫ Алыксандр

 Кусёг фембёлд 

Бёхты театрён – 
ног бёстыхай

Театр «Нарт»-ён хи бёстыхай саразыныл  
ныхас рауад РЦИ-Аланийы Сёргълёууёг 
Сергей МЕНЯЙЛО ёмё театры аивадон разамо-
нёг СИХЪОТЫ Тимуры ‘хсён. Уый хъусын кёны 
республикёйы Сёргълёууёджы ёмё Хица-
уады пресс-службё.
Ныртёккё театр йё 

равдыстытё ёвёры 100 
бынатимё ангары, боны 
ахаст хуыздёр куы вёййы, 
уёд та – сёрдыгон фёзы. 
Уым та ис 500 бынаты 
бёрц. Цёмёй театруарз-
джыты ёмхуызонёй суа-
зёг кёной, сё дарддёры 

рёзтыл бацархайой, уый 
тыххёй сё хъёуы ног фа-
дёттё.
Театр хъуаг у хъёугё 

декорацитё цёттёгёнён 
цехёй, сценикон уёлёда-
рёс хуыйыны, дзаума ра-
ивён ёмё грим сёвёры-
ны, ёндёр техникон ёмё 
административон бынёт-
тёй.

Нырмё уал театры ног 
проект сцёттё, скодтой 
йын паддзахадон экспер-
тизё. Цёмёй хъуыддаг 
бантыса, уый тыххёй Уё-
рёсейы 2025 азы  бюджет-
мё балёвёрдтой курдиат. 
Республикёйы разамонёг 

куыд фёбёрёг кодта, аф-
тёмёй хъуамё курдиаты 
ёппёт къёпхёнтём дёр 
уа лёмбынёг цёстдард. 
Сихъоты Тимур бузныг 

загъта, театры куысты ахс-
джиаг фарстатём уёлдай 
цёстдард кёй ис, уый 
тыххёй.

Нё уацхёссёг

 Нысантё 

«Кадртё»: ног дёсныйёдтё райсынён...  
Зындгонд куыд у, афтёмёй ёгуыст адёмы ног 

дёсныйёдтыл сахуыр кёныны мадзёлттё ныртёк-
кё ёххёстгонд цёуынц фыццаградон национ про-
ект «Демографи»-йы уагёвёрдмё гёсгё. Уыимё, 
2025 азы райдайёнёй фёстёмё профессион ахуы-
рады уыцы программётё суыдзысты ног национ 
проект – «Кадртё»-йы иу хай. 
Уый тыххёй журналист-

тён фехъусын кодта УФ-
йы фёллой ёмё социалон 
хъахъхъёнынады министр 
Антон Котяков.
Министр зёрдыл ёр-

лёууын кодта, ёрёджы 
Уёрёсейы Президент 
Владимир Путин Фе-
дералон Ёмбырдмё йё 
ёрвылазон Ныстуаны хи-
цаудзинады оргёнты раз-
мё цы ахсджиаг нысантё 
сёвёрдта, уыдон. Прези-
денты фёндонёй адёмы 
царды уавёртё фёхуыз-
дёр кёныны нысанимё 
куыст райдайдзён фондз 
ног национ проектыл: 
«Бинонтё», «Дёргъвётин 
ёмё хъомысджын цард», 

«Экономикон бёрёггё-
нёнтё», «Уёрёсейы фё-
сивёд» ёмё «Кадртё». 
Антон Котяковы ныхасмё 

гёсгё, проект «Кадртё»-
йы уагёвёрдтыл куыст 
райдайдзён 2025 азы ян-
вары.

«Кёй зёгъын ёй 
хъёуы, национ проект 
«Демографи»-йы фёлгёты 
дёр фёстаг азты ахадгё 
архайд цёуы ёгуыст адё-
мы ног дёсныйёдтыл баф-
тауыны нысанимё. Афтё, 
2021-2023 азты фылдёр 
ёргом здёхт цыд, алы 
социалон-демографион 
къордты минёвёрттёй 
уёлдай тыхстдёр уавёры 
чи бахауд, уыцы адёмы ног 

дёсныйёдтыл сахуыр кё-
нынмё. Уыимё, рёстёг 
куыд авдисы, афтёмёй 
бёстёйы фёллойы база-
ры ис, дёсны специалист-
тё фаг кём нёй, ахём 

куыстадон фёзтё. Зё-
гъём, ахём кадавардзи-
над уёлдай тынгдёр аха-
ды 150 алыхуызон дёс-
ныйадыл (сё фылдёр сты 
куыстадон ёмё инжене-

рон). Уыцы ёууёл хынц-
гёйё, хёстёгдёр азты 
стырдёр ёргом здёхт ёр-
цёудзён уыцы 150 дёс-
ныйадёй специалисттё 
цёттё кёнынмё. Иу ны-

хасёй, уыцы номхыгъдмё 
хаст дёсныйёдтыл сахуыр 
кёныны фёндон кёмё 
разына, уыцы адёмёй 
алкёмёндёр уыдзён йё 
профессион архайд фёи-
выны фадат. Уёлдай пай-
дайагдёр ацы програм-
мё уыдзён, ёгуыстёй чи 
баззад, уыдонён. Уыимё, 
ёппёт ахуыртё дёр уы-
дзысты лёвар», – ра-
дзырдта министр.
Уыцы программёты уаг-

ёвёрдтыл ныртёккё       
бёстон кусынц профилон 
федералон ведомствётё. 
Антон Котяков куыд фё-
бёлвырд кодта, афтёмёй, 
фёллойы базары нывыла-
дён ахъазгёнёг, ёгуыст 
адёмы ног дёсныйёд-
тыл сахуыр кёныны ныр-
тёккёйы проекттё дёр 
фёхъомысджындёр кён-
дзысты ёмё суыдзысты 
национ проект «Кадртё»-йы 
хёйттё.

(«ТАСС»)  

 Хъомылад 

Фидёны сёраппонд 
Ёхсёнадон организаци-

ты архайды зынгё бынат 
ахсы рёзгё фёлтёримё  
хъомыладон куыст. Ца-
лынмё ма ахуыры рёс-
тёг у, уёдмё уавёрёй 
спайда кодта  «Иры Стыр 
Ныхас»-ы сылгоймёг-
ты комитет ёмё сарёзта 
мидисджын фембёлдты-
тё. Дзёуджыхъёуы пе-
дагогон колледжы сту-
денттимё фембёлдыл 
зёрдиагёй бацархайдта 
КОЦОЙТЫ Заремё, Тер-
чыфалейы районы «Иры 
Стыр Ныхас»-ы сылгой-
мёгты комитеты сёрдар. 

Сё фидён – рёсугъд, 
сё сомбон – фёзминаг, – 
ахём хорз хъуыдытё ёмё 
ныстуантимё фёсивёди-
мё фёмбёлдмё ёрбацы-
дысты Махъоты Иринё, 
Сланты Светланё, Мы-
сыкаты Беллё, пъёли-
цёйы кусджытё Биасты 
Алинё ёмё Белеккаты 
Элинё, дохтыр-нарколог 
Еленё Корзун.
Ныхас уыд алывёрсыг, 

хистёрты амындтём уё-
лёдарёсы, ёхсёнады хи 
дарыны ёгъдауы тыххёй 
хъуыстой лёмбынёгёй. 
Фидёны педагогтё ёмё 

хъомылгёнджытём, ацы 
фарстатём хъуамё сёхи 
‘рдыгёй дёр уа уёлдай 
цёстдард. Уёдё абоны 
тёссаг уавёр, фёсивёды 
галиу фёндагмё чи здахы, 
уыцы наркотиктё,  зонд-

ахаст зыгъуыммё чи кёны, 
уыцы психотропон буар-
гъёдты  ныхмё радзырд-
та Еленё Корзун. Арёх 
фёсивёд кёронмё нё 
фембарынц, ацы ёппёрц-
цёг фёзындтё сё цавёр 

уавёрмё ёркёндзысты, 
уый. Пъёлицёйы кусджы-
тё та сын радзырдтой, 
зианхёссёг фёзындтёй 
чи пайда кёны, уыдонмё 
карз ёфхёрд кёй ён-
хъёлмё кёсы, уый.

Иннё пайдайаг фём-
бёлд ацыд Хёххон-метал-
лургон техникумы фыццаг 
ёмё дыккаг курсы ахуыр-
дзаутё ёмё кусджыти-
мё. Ам дёр ныхас цыд 
уёлдёр загъд фарстатыл.  

Кёстёрты дёр фёндыд 
хистёрты хъуыды базонын 
ирон ёгъдёутты тыххёй, 
мадёлон ёвзаг адёмы 
хъысмётимё куыд баст у, 
уый.

МАМИАТЫ Лолитё

 Презентаци 

Дзёуджыхъёуы командёйы 
проектён – бёрзонд аргъ

Видеоконференцбастдзинады хуызы РЦИ-Аланийы 
Сёргълёууёг Сергей МЕНЯЙЛО архайдта, «Уазёгуар-
зондзинады индустри – куыд горётаг ёмё регионалон 
рёзты хотых»- ы ахуырадон программёйы чи архайдта, 
уыцы командёты проекттё бахъахъхъёныны мадзалы. 
Проектён йё сёйраг 

нысан у Уёрёсейы уазёг-
уарзондзинады индустри-
йы райрёзт. Царды уагъд 
ёрцыд рёзты паддзаха-
дон корпораци «ВЭБ.РФ», 
УФ-йы Экономикон рёзты 
министрад, разамынд дёт-
тыны скъола «Сколково», 
медиа, архитектурё ёмё 
дизайны институт «Стрел-
ка» ёмё ESG-альянсы 
руа-джы.
Ахуырадон програм-

мёйы архайдтой, туристон 
авналёнтё фылдёр кём 
сты, Уёрёсейы 200 ахём 
горёты минёвёрттё, се 
‘хсён – Дзёуджыхъё-
уы командё, йё сёргъы 
Милдзыхты Вячеслав, 
афтёмёй. Къорды иннё 
архайджытё – йё хёди-
вёг Цёболты Отар, го-
рёты сёйраг архитектор 
Хъараты Аслан, РЦИ-
Аланийы Сёргълёууёджы 
уынаффёгёнёг Гайты 
Зауыр, республикёйы Ту-
ризмы комитеты сёрдары 
хёдивёг Тебиаты Мёди-
нё. 
Программёйы мидёг 

уыдис, фёйнё фёндзгай 
боны чи ахёсдзён, ахём 
фондз модулы. Ахуырты 
хатдзёгтём гёсгё алы 
командё дёр рёгъмё 
рахаста, йё горётён ахс-
джиагдёр чи у, туризмы 
уыцы къабазы йёхи про-
ект. 

Цёмёй Цёгат Ирысто-
ны минёвёрттён фех-
хуыс кёной ёмё сын сё 
куыстён аргъ скёной, уый 
тыххёй бахъахъхъёны-
ны мадзалы видеоконфе-
ренцбастдзинады руаджы 
архайдтой РЦИ-Аланийы 
Сёргълёууёг Сергей 
Меняйло ёмё Хицауады 
Сёрдары фыццаг хёди-
вёг Ёгъуызарты Мурат.
Нё командё йё про-

екты сёйрагдёр ёргом 
аздёхта культурон туриз-
мы рёзтмё. Республикё 
хъёздыг у историон ёмё 
удварны хъёздыгдзи-
нёдтёй, Дзёуджыхъёу 
та хъуыстгонд – йё бирё 

театртё ёмё музейтёй, 
хуымётёджы йё нё хо-
нынц Цёгат Кавказы куль-
турон сёйраг горёт.

– Нё командё проек-
ты бындурён сёвёрдта, 

цёмёй нё республикёйы 
сёйраг горётмё дзадж-
джын хёринёгтё саходын 
ёмё ёнёнхъёлёджы ды-
зёрдыггаг цауты архайын-
мё ма цёуой, фёлё, куыд 
хъёздыг культурё ёмё, 
алыхуызон фёлладуадзён 
бынёттё кём ис, ахём 
горётмё. Ёмё уыцы 
фёндагыл ныридёгён 
цёуём. Зёгъём, ёрё-
джы мёскуыйаг метройы 
байгом кодтам тематикон 
поезд, бёлццёттё дзы 
нё республикёйы хъёз-
дыг культурон хицёндзи-
нёдтё ёмё историимё 
зонгё кёндзысты. Нё уаз-
джытён цы равдисём, уый 

нём ис, зонём, тыхджын-
дёр кём стём, уый, ёмё 
уыцы бынётты рёзтыл 
дарддёр дёр архайдзыс-
тём, – фёбёрёг кодта 
Цёгат Ирыстоны Сёргъ-
лёууёг.
Командё равдыста 

Дзёуджыхъёуы ирд хи-
цёндзинёдтё, ёнёлыг-
гонд фарстатён хатдзёг  
скодта ёмё хёстёгдёр 
рёстёг сё бахынцыны 
тыххёй мадзёлттё сбёл-
вырд кодта. 

 Проекты сёйраг ны-
сан у, горёты туризмы 
бынёттёй фаг аргъгонд 
кёмён не ‘рцыд, уыдоны 
авналёнтё раргом кёнын. 
Цёмёй горёт туристтём 
цымыдисдзинад ёвзё-
рын кёна Дзёуджыхъё-
уы  культурон уагдёттём, 
культурон ёгъдауёй ба-
улёфын кём ёмбёлы, 
уыцы бынёттём.
Презентацийы рёстёг 

нё командёйы минёвар 
Цёболты Отар куыд фе-
хъусын кодта, уымё гёсгё 
уыцы куыст ныр дёр цёуы. 
Афтё, Дзёуджыхъёуы ад-
министрацийы сёргълёу-
уёджы раз арёзт ёрцыд 
горётаг туризмы рёзт 
ёмё культурон хъёппё-
ристыл архайёг совет, 
горёты центры культурон 
код дёр сарёзтой.  Куыст 
цёуы культурёйы уагдёт-
тё, туроператортё ёмё 
гидтимё. 
Эксперттё бёрзонд аргъ 

скодтой Дзёуджыхъёуы 
командёйы проектён.

ГАПБАТЫ Алетё

Фыссынц "Рёстдзинад"-мё
 Цёстёнгас  

Къостайы «Ирон фёндыр» – 
ирондзинад бахъахъхъёныны фёрёз
Хуссайраг поселочы цёрёг Къёбысты Отары ёрмёг 

«Къахетгомы ирон хъёутён – иумёйаг чиныг» дисы 
бафтыдта газет «Рёстдзинад»-ы кусджыты. Иуёй, 
ёнё рёдыдтытёй фыст кёй у, иннёмёй – йё миди-
сёй. Цёмён, уый дёлдёр газеткёсёг йёхёдёг бам-
бардзён.

«Къоста уыд ёппёт адё-
мы уарзты ёнёнкъуысгё 
хох», – загъта номдзыд авай-
раг поэт Расул Гамзатов. 
Ацы ныхёстё мё зёрдёйы 
уёлдай арф бынат ахсынц, 
уымён ёмё сё зёгъёг 
ёндёр адёмёй уыд ёмё 
Къостайён ёгёрон аргъ 
кодта, куыд йёхёдёг, афтё 
йё фыд Гамзат Цадаса дёр.
Къостайы фарн махён кё-

цыфёнды хохёй дёр бёр-
зонддёр у, уый йё удёга-
сёй бирё карз ёфхёрд 
баййёфта ёмё, уый хынц-
гёйё, цы азтё фёцард, 
уый мём диссаг кёсы. Ён-
дёр цы уыдаид, кёд ёмё 
нё ирон адёмы цард уёды 
рёстёджы хуыздёр нё 
уыд. Цы уыдтой нё фыдёл-
тё фыдёбонёй уёлдай, 
зындзард сын, ёвёццёгён, 
Хуыцауёй нывгонд уыд.
Диссаг куыд нё уыд, иу 

туг, иу стёджы адёмён 
кёд сё фыссынад ёндёр 
дамгъуатыл конд уыди, уый. 
Куыд нё уыди ахём уавёр 
нё адёмы  ныддихтё кё-
ныны ёмё афтёмёй нё 
адёмы иу хай, Гуырдзысто-
ны цёрёг ирётты нымай-
гёйё, сгуырдзиаг кёны-
нён дзыхёй кургё фёрёз. 
Фидарёй мё уырны, Къос-
тайы удёгасёй ахём фыд-
ми бакёнын никёй къухы 
бафтыдаид. Уёды Хуссар 

Ирыстоны адёмёй сёр-
бёрзонд куыд нё хъуамё 
уём, сё ирондзинад кёй 
нё фёныллёг кодтой, уый 
тыххёй. 
Гуырдзиаг дамгъуатыл 

мыхуыргонд цыдысты ирон 
чингуытё, ёвдисён сын, 
ёдзух ме стъолыл цы гу-
ырахаст Къостайы чиныг 
ис гуырдзиаг дамгъуатыл, 
уый. Мыхуыры рацыд 1939 
азы, мёнмё та ёрбаф-
тыд 1963 азы, Тбилисы куы 
ахуыр кодтон, уёд. Студент 
уёвгёйё-иу стипенди куы 
райстон, уёд-иу мё фёндаг 
акодтон Руставелийы прос-
пекты чингуыты дуканийыл. 

Аслам уыдысты, арёх дзы 
уыд стём  чингуытё дёр. 
Иуахёмы дёр та бацыдтён, 
азылдтён тёрхёджытыл, 
кёсын ёмё не ‘ууёндын 
мё цёстытыл: мё разы – 

чиныг йё уёлё фыст «Хе-
тёгкаты Къоста». Мё цинён 
кёрон нал уыд. 
Скъола, суанг уёлдёр 

ахуырад дёр гуырдзиаг 
ёвзагыл фёдён. Чиныг 
балхёдтон, йё кёсын та 
мын зын нё уыди. Уёдёй 
фёстёмё уыцы чиныг ме 
стъолыл ис. Иронау кёсы-
ныл куыд фёцалх дён, уый 
уын радзурдзынён бындёр. 
Цёвиттон, хёсты размё 
Гуырдзыстоны ирон хъёу-
ты ирон скъолатё уыд. Ме 
‘фсымёр Уарден дёр аст 
къласы Пичхованийы хъё-
уы ирон скъолайы фёцис 
не ‘мхёрёфырт Куыдзии-
мё. Хёсты райдианёй йё 

фёудмё Уарден фосгёс 
уыди, мё фыд ёмё ‘фсы-
мёр хёстёй куы ёрыздёх-
тысты (иу ёфсымёр нын 
уым баззад ёнусмё), уёд 
Уарден дёр адарддёр код-
та йё ахуыр гуырдзиагау. 
Иу бон мын афтё зёгъы, 
бауай-ма, дам, Куыдзимё, 
чиныг дём ратдзён, ёмё 
йё ‘рбадав. Уый Къостайы 
чиныг уыд, ёмё мын Куыд-
зи афтё зёгъы, мё сиахс, 
дам, дысон ам уыд ёмё йё 
уый ахаста Пичхованимё 
(йё хо уырдём уыд мой-
гонд), ёмё йё куы ‘рба-
хёсса, уёд ёй фёхёццё 
кёндзён Уарденмё.
Куыд рабёрёг, афтёмёй 

Къостайы чиныг нё алыварс 
ирон хъёутёй бирётём 
афтыд, гуырахстджын уыд, 
махмё дёр фёхёццё, ёз 
скъоладзау куы уыдтён, 
уёд. Уарден дёр фёлвёрд-
та уёд иронау фыссыныл, 
стём хатт ёфтыд Чъреба-
мё, уым-иу балхёдта ирон 
чингуытё. Ёз дёр афтё-
мёй фёцалх дён иронау 
кёсын ёмё фыссыныл. Уый 
раджы уыд, абон ма чиныг 
кёй хъёуы, Интернеты уаца-
ры бахаудыстём. Махён та, 
Къахеты ирон хъёуты цёр-
джытёй бирётён, Къос-
тайы чиныг йё рёстёджы 
сси нё мадёлон ёвзаг, нё 
культурё ёмё нё ирондзи-
над бахъахъхъёныны фё-
рёз. Ёнё чиныг нё фидауы 
цард, ёмё йё ма феса-
фём!

КЪЁБЫСТЫ Отар, 
Хуссайраг поселочы 

цёрёг   

 Фиппаинёгтё  

Ноджы фылдёр пайда 
хёссын

Нё уарзон газет «Рёстдзинад»-ы уавёр сё хёрз-
тёй нёу, зёгъгё,  арёх райхъуысы. Нё бон вёййы, 
газеткёсджытё баххуысён цы мадзёлттё хёссынц, 
уыдон бафиппайын. Фылдёры фёнды уёлдёр хи-
цауады ‘рдыгёй комкоммё ёххуыс райсын, уёдё 
бонджынтё дёр мёгуыртён цёмёй газет рафыс-
сой, уый дёр фёбёрёг кёнынц. Уымёй уёлдай, 
йёхи ирон чи хоны, уыдонмё дёр хёстё хауынц…
Азтё азты ивынц, 

«Рёстдзинад»-ы тираж 
та къаддёрёй-къаддёр 
кёны. Уый фёдыл мё фён-
ды мё хъуыдытё зёгъын. 
Нё мыггаджы ёртё лёп-
пуйё бинонты хъуыддаг нё 
бакодтой, мёхёдёг дёр 
сын-иу загътон, кёдём 
ацёуон минёвар, зёгъ-
гё. Фёлё мын мё ныха-
сён аргъ не скодтой. Дыу-
уёйё ма дзы ёхсай азмё 
базмёлыдысты, иннё лё-
дзёджы ёнцёйтты цёуы. 
Ахём дёнцёгтё алы мыг-
гаджы, хъёуы, сыхбёсты 
дёр – дзёвгар.
Лёппутё устытё нё ку-

рынц, чызджытён та цы 
кёнгё у?! Кёддёр мын 
«Рёстдзинад»-ы кусёг 
Багаты Аврам афтё загъ-
та: «Ирон адёмы уёлдёф 

куыд хъёуы, афтё сё хъё-
уынц сывёллёттё дёр, 
ёмё йё не ‘мбарынц». 
Цалдёр азы размё алы 
ирон бинонтё дёр хастой 
фёйнё иунёг сывёлло-
ны. Ныр сын уавёр аивы-
нён фидынц стыр ёхца… 
Уымёй ма худинагдёр цы 
уа: дё зёронды бонтё цё-
мёй ёнёмётёй ёрвитай, 
уый тыххёй дын – ёхца… 
Фёлё ёрмёст ёхцайё 
уавёр аивён нёй.
Газет ёппынёдзух фыс-

сы, къайад цалёй сарёз-
той ёмё йё фехёлдтой, 
уый. Ис мад, ис фыдёй сы-
вёллёттёй сидзёртё ра-
уайы. Нё хицауад иу са-
бийы дёр ёнё дарёс, 
ёнё хёринаг нё ныу-
уадздзён, уёдё сын хё-
дзёрттё дёр дётты. 
Фёлё мад, фыды чи баив-
дзён?! Къайад кёй фе-
хёлы, уым аххосджын 
сты чындзытё: паддза-
хады ‘хцайё сныфсджын 
сты, ницыуал хатыр кё-
нынц сё мойтён, се 
‘фсинтён. Амонын сын 
хъёуы ёппёт лыстёг 

хъуыддёгтё дёр, зёгъём, 
ёнё фыдёй сывёллон 
раст хъомылгонд кёй не 
‘рцёудзён. Уёлдайдёр – 
лёппу, уымён ёмё галиу 
фёндагёй тёссаг у.
Ахём фарстатыл фыс-

сынёй уёлдай, газет 
хъуамё куса ёрыгёттимё 
дёр, алцыдёр сын амона. 
Махён, хистёртён дёр, 
ёмбарын кёна, куыд кусгё 
нын у, уёд алы ирон хё-
дзары дёр йё бынат бё-
рёг уыдзён. Мён фёнды, 
цёмёй газеты фёрстыл 
фёзыной ёрмёджытё 
хуымётёг, фёлё ёмбар-
гё адёймёгтыл, сё зон-
дахастыл, сё архайдыл. 
Арёх газет мыхуыр кёны 
ёнёхъён фёрстё алы-
хуызон культурон ёмё 
сфёлдыстадон кусджыты 

тыххёй. Фёлё ёппёт лыс-
тёг хабёрттё алкёй нё 
хъёуынц, зёгъём, фыс-
джытён ахсджиаг сты, ёмё 
сё зонгё дёр кёнынц. 
Фёлтау газеты фёрс-
тыл мыхуыргонд цёуёнт 
ахсджиагдёр хъуыддёгтё, 
адёмён хъёугё чи сты, 
ахёмтё. 
Газеты вёййы цъыфка-

лён ныхёстё дёр, уый 
та йыл фидаугё дёр нё 
кёны. Уёртё, дам, иу 
зындгонд фыссёг уарзта 
Туацъёмё цёуын ёмё 
уым фыссын. Уым, зёгъы, 
калд уазал суадон, йё хёл-
хёлмё, дам-иу, уёларвёй 
курдиёттё иууылдёр фыс-
сёгмё ёркалдысты, йё 
хуыздёр куыстытё уым 
фыста… Ног цардаразджы-
тё Туацъё бахуым кодтой, 
суадон дёр бахус… Уыцы 
фыссёг ма бёргё ёрба-
цёуы Туацъёмё, фёлё 
йём суадоны хёл-хёл нал 
хъуысы, кёцёй ма йём 
фёзына курдиат?!. 
Ног цардаразджытё Туа-

цъёйы хор ёрзайын код-

той, адём ёххормаг нал 
уыдысты… Уыцы фыссёг 
Туацъёйы суадоны былгё-
рон бада, Хуымёллёджы 
ёнгузы бын, уёлдай нёу, 
ныффысдзён уёддёр. 
Уёдё  1933-1935 азты 
ёмё 1941-1947 азты адём 
сыдёй кёй мардысты, уый 
тыххёй дёр зёгъон. Кол-
хозтё сарёзтой 1935 азы, 
уалдзёджы, уый размёйы 
дыууё азы ёххормагмё 
уый цы бар дары. Фёззё-
джы колхозонтё хорз хор 
систой, адём ёххормаг 
нал уыдысты. 1941-1947 
азты ёххормагён та ах-
хосджын у Гитлер, уый рай-
дыдта хёст. Уёд ёфсёст 
ничи уыд, тохы фёстё ма 
дыууё азы уыдысты тыхст, 
ёххормаг.
Хёсты тынг бирё адём 

фёмард, уыдысты куыст-
хъом, ёрыгон лёппутё 
ёмё нёлгоймёгтё. Зёх-
хытимё фылдёр куыстой 
сылгоймёгтё, зёрёдтё. 
Ёрдз дёр галиумё рацыд 
адёмыл: 1946 азы тых-
джын уарынтё сагъуыдыс-
ты, хортё бамбыд сты, 
1947 азы иу ёртах дёр не 

‘рхауд, къубырыл хъаз цы 
стыдтаид, уый кёрдёг нё 
уыд. Хортё басыгъдысты, 
фёлё дарддёр хор тугыл 
аскъуыд. Хёринагыл кар-
точкё ивд ёрцыд. Тыхсын 
газеты уавёрыл, фёнды 
мё, цёмёй адёмён фыл-
дёр пайда хёсса. Мё фыс-
тёг та зондамонён нё, 
фёлё курдиат у.

«Иры Стыр Ныхас»-ёй 
курын, цёмёй, цы хъуыд-
дёгты фёдыл фыссын, 
уыдонмё йе ‘ргом азда-
ха. Фылдёр кусёд рёзгё 
фёлтёртимё, хистёртён 
дёр амонёд, куыд хуыз-
дёр, куыд растдёр ара-
зын хъёуы куыст, уыдёт-
тё. Ныртёккё «Иры Стыр 
Ныхас»-ы сёргъы ёрлёу-
уыд Уататы Зелим. Мё 
курдиёттё гёххёттыл кёй 
нё баззайдзысты, уый мё 
уырны.

ДОЙАТЫ Костя,
Бётёхъойыхъёуы 

цёрёг 

 Нё дуг ёмё нёхёдёг  

Уыцы амондджын адём 
кём цёрынц?!

Нё уарзон Дзёуджыхъёуыл ацы аз ёххёст кёны 
240 азы. Бирётё зёгъдзысты, бонёй-бонмё рёсугъд-
дёр кёны, йё хуыз скалдта, зёгъгё. Афтё чи нымайы, 
уыдон, ёвёццёгён, раст сты. Фёлё  ёз уыдонмё нё 
хауын. Цёмён, куы бафёрсат, уёд уын дзуапп рат-
дзынён.
Фыццаджыдёр, нё горё-

ты уынгты хёдтулгётёй аз-
мёлён нал ис – уый бёрц 
транспортён конд нё уыд 
сахар. Уыдон уёлдёфмё 
цы «марг» уадзынц, уый дёр 
нын ёнёниздзинады хос 
нёу.
Ёнёниздзинадыл куы 

дзурём, уёд нё урсхалат-
джынты куысты ёппёрц-
цёг дёнцёгтён кёрон 
дёр нёй. Цёй Гиппократы 
ардхёрд ёмё цёй ёндёр 
– кёмдёр фёсвёндаг аз-
зад. Ёмё уыдоныл нё зёр-
дё куы нал фёдарём, уёд 
нё фарстытён дзуаппытё 
Интернеты рацагурём, кёд 
нын ёдзух, бирё мёнг ха-
бёрттё дзы ис, уый бы-
рондон у, зёгъгё, дзурынц, 
уёддёр. 
Уёдё афтекты нымёц та 

бынтон ёнёкёрон у! Алы 
бирёуёладзыгон хёдза-
ры бын дёр иу нё, фёлё 
фёрсёй-фёрстём – дыу-
уё-ёртё афтечы! Уыимё 
дзы уыцы иу хосён – ал-
кёмдёр ёндёрхуызы аргъ. 
Ёз советон дуджы рай-
гуырдтён ёмё цардтён, 
мё бон абарын у уёды ёмё 
ныры царды уавёр. Советон 
Цёдисы заман афтектё гом 
кодтой, районы цал адёй-
маджы цёры, уыцы нымёц 
хынцгёйё. Ныртёккё та 
– кёй куыд фёнды, афтё. 

Ёргътё дёр – сё цёсго-
мы цъары бёзнмё гёсгё.
Иуёй-иу ёнёмёнг хъёу-
гё хосы аргъ куы фехъусай, 
уёд сёргуыбыр ёмё уён-
тёхъилёй рацёудзынё.
Нё горёт ёмё йё фал-

дзусты цы заводтё, алы-
хуызон куыстуёттё уыди, 
уыдон нын царды хос уы-
дысты, фёлё дзы абон, 
«фильмы-катастрофы» кёй 
хонынц, ахёмтё исын ис. 
Куыстуёттё байгом кёнын 

нын не ‘нтысы, фёлё бан-
ктё ёмё дуканитё – хёрх! 
Ёмё дуканимё бацёуын 
дёр адёймаг хатгай йё 
ныфс нё бахёссы – ёргъ-
тёй фётёрсы.
Фёлё уый дёр бирёты 

нё бауырндзён. Ёмё куыд 
нё! Кёд ёмё Уёрёсейы 
Хицауады Сёрдар Миха-
ил Мишустин, Паддзахадон 
думёйы раз йёхи ёмё йё 
министрты кабинеты куыс-
ты хатдзёгтыл дзургёйё, 
цингёнгё фехъусын кодта, 
рёстёмбис мызд нё бёс-
тёйы 74 мин сомы у, зёгъ-
гё. Цымё уыцы амондджын 
адём кём цёрынц?!
Бауырнёд уё, телевизор-

мё иуёй-иу хицауады ми-

нёвёрттём куы байхъусын, 
уёд фёгуырысхо вёййын, 
сагъёсты ахёсты бахауын, 
ёвёццёгён, зёгъын, ёр-
мёстдёр ёз нё уынын, цы 
бирё хорздзинёдтё ара-
зынц, уый.
Зёрдётё нын ёвёрынц, 

2030 азы, дам, цёрынён 
ёппынкъаддёр ёхцайы 
бёрц схёццё уыдзён 35 
мин соммё. Ёмбисон-
ды загъдау, хёрёг, мама 
ныммёл, кёрдёг ёрцё-
уы. Уёдмё уыцы сомты 
тых нал уыдзён, инфляци 
сё бынхёрд бакёндзён, 
абон куыд тындзы, афтё 
куы тындза хёрдмё, уёд. 
Ныр мин сомимё дуканимё 
куы бацёуай, уёд дзы, зё-
гъын ёмбёлы, ницыуал 
балхёндзынё. Ёрмёстдёр 
ма дзы йё ном ис – мин! 
Уёдё ирон лёгён йе ‘гъдау 
йё разёй цёуы, алы къах-
дзёфён дёр ёхца хъёуы... 
Иу ныхасёй, дзуринёг-

тё – бирё. Ныр нын ёртын 
азёй фылдёр зёрдётё 
ёвёрынц, бабыхсут, дам, 
гыццыл ма, ёмё рухс фи-
дён ралёудзён… Ёмё 
мё зёрдыл ёрбалёууынц 
Николай Некрасовы ём-
дзёвгё «Железная дорога»-
йы ёнёмёлгё рёнхъытё: 
«Жаль только – жить в эту 
пору прекрасную уж не при-
дется ни мне, ни тебе»…

АГЪНАТЫ Розё, 
пенсиисёг

 Диспансеризацимё, дам, рацёут  

Уый дёр дзуапп нё фехъуыста…
Диспансеризацимё, дам, уын ёнёрацёугё нёй. Тынг нём 

сидынц телеканалтёй дёр. Ома, дам, уын уё низтё рабёрёг 
кёндзыстём, хостё уын рафысдзыстём ёмё кёрёдзийё 
суёгъд уыдзыстём. Ахъуыды кён, уёд нёхёдёг дёр арёх 
бацагурём дохтырты ёххуыс. Кём нё цы сриссы, кём – цы, 
ёмё уёд  – дохтырмё цёугё. Уый дёр хи кабинеты, пад-
дзахадон лёггёдты руаджы хи ныффысгёйё, бацёудзынё…

Бацёуын диссаг нёу, фёлё 
дын цавёр ёххуыс бакёндзыс-
ты, уый у ахъуыдыйы аккаг. Мё 
иу зонгё мын дзырдта, азымёг 
йе уёхск асаст, операци йын 
скодтой. Иуафон ёй бахъуыд по-
ликлиникёмё дохтырмё бацё-
уын ёмё, куыд ёмбёлы, афтё 
кабинеты йе уёхск байгом код-
та. Дохтыр, дам, мыл схъуыр-
хъуыр кодта, цёмён ласыс дё 
дзаума, зёгъгё. Рынчыны но-

стё хъуыды дёр не ‘ркодта, йё 
къух цас, куыд змёлы,  уыдёттё 
нё федта, уайтагъд фыссынмё 
фёцис, гёххёттытём кёсынёй 
нал ёфсёст. Мё бон, дам, куыд 
уыд, афтё бацархайдтон, цё-
мёй мын ёмбёлгё процедурё-
тё ныффысса, ёндёр ме уёхск 
цы бауыдаид, уый нё зонын…
Ме ‘ннё зонгёйы дёр ба-

хъуыд поликлиникёмё дохтыр-
мё бацёуын. Диспансериза-

цийё нём ёвзидынц, фёлё 
цавёр ёххуысмё ис ёнхъёл-
мё кёсён? Цыбыр дзырдёй 
сылгоймаг радзырдта, цёмёй 
тыхсы, раст советон заман куыд 
уыд, афтё йын дохтыр цёмёй 
йё гуыбын фена (уё фарн бирё, 
фёлё), уый йё фёндыд… Дох-
тыр уыдёттёй «уёлдёр» ра-
зынд, «цыдёртё фыссы, уалын-
мё мём гёххёт ратта. Уайтагъд 

нё, фёлё, хёдзармё куы ссыд-
тён, уёд ёй бакастён. Фыст 
дзы уыд: «живот мягкий, безбо-
лезненный». Мёнё йё къамы 
уынут… 
Фырдиссагёй, дам, мё чыз-

гён дзурын, мёнё ма бакёс, 
афтёмёй мё уынгё дёр нё 
фёкодта… Уый  цавёр дохтыр 
у? Цавёр диспансеризаци ма 
нё хъёуы? Уым дёр дын туджы 

анализ хуымётёджы скёндзы-
сты, иннё реактивтё нём нёй, 
нё аппараттё нё кусынц, уёр-
тё нё бакомкоммё поликлини-
кёйы, ёхца бафидгёйё,  ёппёт 
процедурётё дёр скёндзынё, 
дын зёгъдзысты. Ёмё фёцис. 
Уёдмё сын паддзахад диспан-
серизацийён ёхца барвитдзён.
Ныртёккё ёнёниздзинад 

хъахъхъёнынады сконд афтё 

сфыдуынд, ёмё йё цы схонай, 
уый нё базондзынё. Дохтыртё 
ёмё медицинон хотё ёмхуы-
зонёй сё куыстыл ёнувыд не 
сты, рынчынмё кёсынц ёхцайы 
цёстёй. Фёлё, мыййаг, кёд 
алкёмё ёхца нёй, уёд та йын 
цы кёнгё у? Уавёр афтё ёд-
зёллаг цёмён у? Кёд уыдис 
ёмё дохтыр рынчыны ма фена, 
цы дзы риссы, уый ма сбёрёг 
кёна, йё хуылфы дзаумёттё 
йын ма басгара... Иу алагираг 
сылгоймаг дохтырён загъта: «Уё 
кушеткё гёххёттёй йё тёккё 
дзаг куы у, рынчынты та кём уы-
нут?» Фёлё уый дёр дзуапп нё 
фехъуыста…

ГЕГКИТЫ Лизё,
пенсиисёг

Эх, мызд мын доллёртёй 
куы дёттиккой, уёд афтё 
нё хъизёмар кёнин.

18 сахатмё).

Профессион ёгъдауёй бёлёстём 
базилдзыстём ёмё, цалынмё къуыбар 

нё рафтыдтой, уёдмё сё хъёугё хосёй 
бапырх кёндзыстём.

Бадзурён ис ахём телефонтёй: 
8-928-856-90-89, 8-928-856-90-83 (Руслан).

Ремонт стиральных машин 
и холодильников.

Тел.: 8-988-835-55-50 (Азамат); 
8-963-377-80-00 (Борис).

 Спортивон фидиуёг 

Пошив матрацев и одеял, 
есть в наличии и на заказ; 
стирка и ческа шерсти.
Тел.: 8-989-037-18-04.

Работа со слабоуспевающими детьми 
с 1 по 5 классы по ускоренной методике.

Индивидуальный подход. 
Результаты гарантирую.

Тел.: 8-989-130-37-68 (Таисия).

ФЁРСЫРДЁМ: 1. 
Йё хъуыддаджы дёс-
ны адёймаг. 8. Хёрыны 
афон. 10. Хъуыр, къубал. 
13. Гуырымыхъхъ, ёнёха-
тыр. 14. Гыццыл фёрёт. 
15. Хёрдджын, ифтонг. 
16. Хъёууонхёдзарадон 
культур. 17. Хёларад, ём-
дзырд. 19. Зындгонд индиаг 
паддзахадон разамонёг. 
22. Лыстёг цёрёгой. 23. 
Адёймагмё бадзурыны 
фёрёз. 25. Къостайы ём-
дзёвгё. 27. Рагон артаг. 
28. Ахаст, фётк. 30. Бон 
ёмё ёхсёв. 31. Гёди-
аты Секъайы райгуырён 
хъёу. 33. Паддзахад Азийы. 
35. Стыр фыссёджы уац-
мыстёй иу чиныг. 36. Нуёзт. 
37. Хёдзары мигёнён. 39. 
Карз низ. 40. Ёгас, удёгас. 
43. Фыдызгъёл. 46. Хъёд-
даг гагадыргъ.

БЫНЫРДЁМ: 2. Къахы 
хай, къёдз. 3. Митдон. 4. 
Рынчынтё дзёбёхгёнён 
бынат. 5. Хахуыргёнёг, 
дамдумгёнёг. 6. Хёдзары 
мигёнён дзаума. 7. Маргъы 
ёфтыд. 8. Даргъхъёд 
джебогъ. 9. Ёгоммёгёс 
бёх, хёрёг. 11. Анёрд. 12. 
Паддзахадон ансамбль Цё-
гат Ирыстоны. 17. Дёнцёг, 
кадджын. 18. Хъёу Цёгат 
Ирыстоны. 20. Зындгонд 
уырыссаг фыссёг. 21. Ирон 
ёвзаджы грамматикон ха-
уён. 22. Дзабыры хай. 24. 
Ахорёны хуыз. 26. Япойнаг 
ёхца. 28. Ирон мифоло-
гийы нёлгоймёгтыл аудёг 
зёд. 29. Зайёгхал. 32. 
Хёдтёхджытён бынат. 34. 
Хуымпъыр. 36. Рёвдыд, 
къулбадёг, пысмил, 
хивёнд. 38. Уёрёсейы 
республикётёй иуы сёй-
раг горёт. 41. Ус... лёг 
фёрёты хъёдёй барст. 
42. Наутё цалцёггёнён 
бынат. 44. Рухс, райдзаст. 
45. Ёфсёйнаджы знаг.

Дзырдбыд

Дзуаппытё 13 апрелы мыхуыргонд дзырдбыдён
ФЁРСЫРДЁМ: 1. Сёлёф. 5. Хицау. 8. Ёфсургъ. 9. Уыгёс. 10. Уадул. 11. Тёх. 13. Арктикё. 15. Ёхсырёг. 17. Сир. 

18. Кёрдтис. 19. Дагомыс. 20 Авг. 21. Зёнёг. 23. Ёрхуы. 25. Гарна. 27. Сёрак. 28. Цёг. 29. Сёнтсау. 31. Афинётё. 34. 
Дур. 35. Айгуркё. 36. Ёвдузён. 37. Сёг. 39. Ирдгё. 41. Айнёг. 43. Хёлццон. 44. Нымёц. 45. Ёрхон.
БЫНЫРДЁМ: 1. Саугарк. 2. Лёг. 3. Фёстиат. 4. Турё. 5. Хъуссёг. 6. Цад. 7. Уёлыгёс. 11. Тёссаг. 12. Хёрдгё. 14. 

Кёрдзынгёнёг. 16 Рёмбыныкъёдз. 22. Нуар. 24. Хуыр. 26. Ацудас. 27. Сгарёг. 29. Стадион. 30. Сёргёхц. 32. Индианё. 
33. Ёрнигон. 38. Ёхца. 40. Дам. 42. Ных.

 Нё медицинон къуым  

Ёрдзы диссаджы лёвар – 
ёнёниздзинад

Адёймаг куыдфёндыйы цёстёй йе ‘нёниздзинад-
мё куыд кёсы, афтё – ницёмё. Ёмё йын цасфён-
ды амон, йе ‘ргом ын ёнёниз цардыуагмё цасфён-
ды дёр здахын кён, уёддёр ын йе ‘взёр ахуыртёй 
йёхи ратонын нё уайы. Низты бын куы фёвёййы, 
мёт кёнын ыл ёрмёстдёр уёд райдайы, фёлё 
фылдёр хатт, хъыгагён, вёййы ёгёр ёрёгмё.

Б ё р ё г г ё н ё н т ё м 
гёсгё, ёрвылаз дёр ду-
нейы амёлы 55 милуан 

адёймаджы бёрц. Цы 
низты аххосёй амёлы, 
уыдон сты:

сёкёрниз – 3,4 
милуан адёймаджы;
инсульттё ёмё ин-

фаркттё – 17,2 милуан 
адёймаджы;
тамакойы аххосёй цы 

низтё фёзыны, уыдон 
– 5 милуан адёймаджы;
карз нозты аххосёй – 

3 милуан адёймаджы;
цауд, маргхъёстё 

хойраджы аххосёй – 2 
милуан адёймаджы;
тёфсёг расайёг къо-

гъоты хёцтёй – 0,8 
милуан адёймаджы.
И у ё й - и у 

бёрёггёнёнтём гёсгё, 
тарнизёй сёйы Зёххы 
къорийыл цёрёг адёмён 
се ‘ртыккаг хай. Йё фыр-
нардай чи хъёрзы, уыдоны 
нымёц та у 2 миллиардмё 
хёстёг. Уый у сагъёс-
саг ёууёл, уымён ёмё, 
адёймаг ёгёр нард куы 
уа, уёд ын тёссаг у бирё 
низтёй. Ёрвылаз ёры-
гонёй ёваст чи амёлы, 
уыдон ёрмёст Уёрёсейы 
сты 62 мин адёймаджы.
Ёппёт уыдёттёй уёл-

дай, алы аз дёр фёзы-
ны ёмё дунейыл ахёлиу 
вёййы, раздёр чи никуы 
ма уыд, цавёрдёр ахём 
ног низ, ёмё адёймаджы 
бахъёуы йё ныхмё ног 
мадзёлттёй архайын.
Уымё гёсгё Ёнёниз-

дзинад хъахъхъёныны 
дунеон бон хуымётёджы 
йё сбёрёг кёнынёй нё 
хицён кёны. Йё сёй-
раг нысан у, ёрдз нын цы 
диссаджы лёвар ракодта, 
алы адёймаджы дёр уыцы 
хъуыдыйыл бафтауын.

Медицинон 
профилактикёйы 

республикон центр

Хъёбысхёст 

Цёттё кёнынц азы сёйраг ерыстём
Дзёуджыхъёуы Хёдарцаты Асланы номыл  уёгъди-

бар хъёбысхёсты академийы хъёбысёйхёцджытён 
сёхи цёттё кёнынмё цы уавёртё арёзт ис, уыдон 
сёхимё ’лвасынц канд Уёрёсейы нё, фёлё ма фё-
сарёйнаг бёстёты богёлттё ёмё сё тренерты дёр. 
Мёнё та ацы бонты дёр 

академийы бёстыхайы 
ёрбынат кодтой ёмё 
сёхи фидёны ерыстём 
цёттё кёнынц дыууё 
сёдёйё фылдёр богалы. 
Сё тренерты разамындёй 
бындурон куыст кёнынц 
Уёрёсейы фёсивёдон 
ёмё хистёр кары иугонд 
командётё, Ирыстон, 
Турк, Азербайджан, Гре-
ци, Болгарийы иугонд ко-
мандёты богёлттё.
Уёрёсейы фёсивёды 

(23 азы онг) иугонд ко-
мандёйы хистёр тренер 
Мёргъиты Анатоли 
кёд бирё рёстёг цёры 
ёмё кусы Мёскуыйы, 
уёддёр арёх ссёуы 
Ирыстонмё йё дёлбар 
уёвёг командёйы уёнг-
тимё. Мёнё та ацы хатт 
дёр зёрдиагёй архайы 
фёсивёдон кары богёлт-
ты, куыд гёнён ис, афтё 
хуыздёр бацёттё кёны-
ныл. 
Академийы уавёрты 

тыххёй зёгъы: «Ёз мё 
бёрны уёвёг богёлт-
тимё Дзёуджыхъёумё 
фётырнын канд мёхи-
уётты, мё хёстёджы-
ты феныны тыххёй нё, 
фёлё ма уымён ёмё, 
Хёдарцаты Асланы номыл 
академийы цы уавёртё 
ис, уыдонёй хуыздёр 
ёндёр рётты зын ссарён 
у. Мёнё та ныр дёр, ацы 
ран уал фёсарёйнаг бо-
гёлтты командётё кёй 
цёттё кёнынц сёхи, уый 
ууыл дзурёг у. Мах нё 
богёлтты цёттё кёнём, 
ацы сёрды чи цёудзён, 
уыцы бёрнон ерыстём. 
Уыдонёй сты Уёрёсейы 

ёмё дунеон чемпионаттё 
хистёр кар ёмё фёсивё-
ды ’хсён. Тынг нё фёнды, 
уыцы ерысты ирыстойнаг 
лёппутё хуыздёртимё 
цёмёй уой, уый».
Академийы уавёртёй 

тынг разы сты фёсарёй-
наг уазджытё дёр. 
Зындгонд туркаг богал, 
дуне ёмё Европёйы 
чемпион Таха Акгюль уый 
тыххёй загъта: «Мах тынг 
разы стём, Ирыстонмё 
кёй ёрбацыдыстём нёхи 
цёттё кёнынмё, уымёй. 
Ам ис диссаджы хорз 
уавёртё алцёмёй дёр. 
Цы – уё ёрдз, цы – уё 
хёринаг, кёнё уазёг-

уарзон адём! Зыдтам, 
Ирыстоны уёгъдибар 
хъёбысхёстёй бирё 
амёй-ай кадджындёр бо-
гёлттё кёй уыди ёмё ис, 
уый, фёлё ма ныр зонём, 

ам цавёр зёрдёхёлар 
адём цёры, уый дёр. 
Стыр бузныг зёгъём нё 
фысымтён! Турчы богёлт-
тём абоны онг Олимпиаг 
хъёзтытём лицензитё 
дыууё уёзы ис, ёмё нё 
размё ис хёс ноджыдёр 
ма цыппар лицензийы 
рамбулын. Уырны нё, уый 
нё къухы кёй бафтдзён».
Ирыстоны богёлтты раз-

мё цы нысантё ис, уый 
тыххёй нё республикёйы 
иугонд командёйы сёй-
раг тренер Кцойты 
Сослан загъта: «Ацы 
ахуырты ныртёккё сты, 
куыд хистёр кары, афтё 
фёсивёдон командёйы 

богёлттё дёр. Нёхи 
цёттё кёнём Уёрё-
сейы чемпионатмё ёмё 
Уёрёсейы фыццаг бынат 
бацахсыныл ерыстём 
фёсивёды (21 азы онг) 
’хсён. Фёсивёдон 
ерыстё 21-23 апрелы 
цёудзысты Грознайы. 
Уым ёвзёрст цёу-
дзысты, Уёрёсейы иугонд 
командёйы уёвгёйё, 
дунеон ерыстём чи ацёу-
дзён, уыцы богёлттё. Хис-
тёр кары богёлттён сё 
размё ’вёрд хёстё баст 
сты дунеон чемпионат 
ёмё Олимпиаг хъёз-
тытём ацёуыны ныса-
нимё. 30 апрелёй 4 май-
мё Мёскуыйы цёудзён 
Уёрёсейы чемпионат. Уым 
бёрёггонд цёудзысты, 
ацы аз дунеон чемпионат 
цы цыппар уёзы цёудзён 
(61, 70, 79, 92 кг), уыдоны 
Уёрёсейы кад чи хъахъ-
хъёндзён, уыцы богёлт-
тё. Нё бёстёйы чемпи-
онаты бёрёггёнёнтё 
фёахаддзысты, Уёрё-
сейё Олимпиаг хъёз-
тытём балцёгтё чи рай-
сдзён, уыцы богёлтты 
нёмттё сбёлвырд кё-
ныныл дёр. Куыд зонём, 
афтёмёй Уёрёсейы 
богёлттё амёй размё 
лицензитё бакуыстой 
Олимпиаг хъёзтыты 
ёхсёз уёзёй алкёцыйы 
дёр, фёлё уыцы уёз-
ты нё бёстёйы номёй 
олимпиаг гауызмё чи 
рацёудзён, уыдон иу-
уылдёр бёрёггонд нёма 
сты. Нё зёрдё дарём, 
куыд дунеон чемпионаты, 
афтё, Олимпиаг хъёз-
тыты дёр ирон богёлтты 
нёмттё кёй фехъус-
дзыстём, ууыл».

БАСКАТЫ Уырызмёг

 Номарён  

Дё  хуызён лёгтён нёй мёлёт, 
Мурат… 

Национ культурё ёмё 
киноаивад йё бирёвёр-
сыг сфёлдыстадон 
курдиат ёмё гёнёнтёй 
чи фидауын ёмё рёзын 
кодта, уыцы зындгонд 
кинорежиссер, сценарист, 
УФ-йы Кинематогра-
фистты цёдисы уёнг,  
РЦИ-Аланийы культурёйы  
сгуыхт кусёг  Джусойты 
Мурат не ’хсён нал ис… 
Ахём зёрдёхёлар, 
стыр мидкультурё ёмё 
аивадон ёрмдзёфы хицау 
адёймаджы тыххёй нё 
ивгъуыд афоны дзурын 
кёй хъёудзён нырёй 
фёстёмё, уыцы уёззау 
ёнкъарёнёй зёрдё нык-
кёрзы. 
Йё удыхъёдёй Мурат 

ёцёг ирон лёг кёй уыд, 
йё адёмы рухс фидё-
ныл, национ кинонаива-
ды рёзтыл зёрдёйы кёй 
аудыдта, уый  бёрёг уыд 
йё алы акъахдзёф, йе 
сныхас, йё уёздандзинад 
ёмё йё удуёлдай сфёл-
дыстадон архайдёй.  Нё 
бёстё ёмё Ирыстоны ки-
ноаивады  Мурат  бафёз-
минаг ёмё хёдхуыз 
сфёлдыстадон куыст фё-
кодта ёртын фондз азёй 
фылдёр. Куыд режиссер, 
сценарист, продю-
сер,  афтё бакуыста,  

нё бёстё ёмё Цёгат 
Кавказы кинойы азфысты  
бёрёг чи дары,  адёмы 
удварны рёзтыл чи ахады,  
фёлтёртён уарзон чи 
ссис ёмё, алкёддёр цы-
мыдисёй кёмё фёкё-
сынц,   ахём аивадон 
ёмё документалон кино-
нывтё: «Хохаг», «Фарн», 
«Человек в зеленом кимо-
но», «Атлантида над об-
лаками», «Кандагар. Пя-
тая рота», "Легенда горы 
Тбау", «Курьер на Восток», 
«Похищение Европы», «Фа-
нат», «Портрет художни-
ка в юности», «Колыбель 
кочующего ветра», «Руд-
ник»…  
Иудадзыгдёр йё ист 

кинонывтимё Мурат 
архайдта  ёппётуёрё-
сеон ёмё дунеон кинойы 
фестивальтё ёмё кон-
курсты. Йе ’рмдзёфён 
ёмё курдиатён дзы-иу 
зындгонд  киноаивадир-
тасджытё ёмё режис-
сертё скодтой аккаг бёр-
зонд аргъ, афтёмёй-иу 
уыцы сфёлдыстадон фёл-
варёнтёй ссыд йё рай-
гуырён Ирыстонмё уёла-
хиздзауы хорзёхтимё. 
Нё культурёйы зёрди-

аг зиууон, сфёлдыстадон 
фёлтёрыл аудёг уёз-
дан, фендджын хистёр, 
киноаивады стыр дёсны 
Джусойты Муратён ёрдз 
ёмё Дунесфёлдисёг 

ма балёвар кодта актер 
ёмё хъёбысёй хёцё-
джы ёвёджиауы арёхст-
дзинад дёр.  Уый уыд нё 
республикё, бёстёйы 
чемпион ёмё спор-
ты мастер  уёгъдибар 
хъёбысхёстёй. 
Йё чингуытё «Время 

Ацамаза" ёмё «Один» 
зёрдиагёй  кёсынц, 
куыд ахуыргёндтё, афтё 
алы дёсныйёдтыл хёст, 
фёлё нё рагфыдёлты 
истори ёмё культурёйён 
аргъгёнёг адём.
Нё бёстё ёмё Цё-

гат Кавказы  киноаива-
ды рёзтыл йё зёрдиаг 
архайды тыххёй Джусойты 
Муратён лёвёрд ёрцыд 
нё республикёйы кад-
джындёр хорзёх – майдан 
«Ирыстоны намысён». 
Адёймаджы цард ёну-

сон нёу, фёлё  мыггаг-
мё ацы зёххыл фёцёры 
лёгён йё уды хорзёх, 
рёсугъд ном ёмё сфёл-
дыстад. Кёд афтё у, уёд   
Джусойты Мураты номён 
ёмё аивадон бынтён 
уыдзён ёнусмёйы 
цёрёнбон… 

Газет «Рёстдзинад»-ы 
редакцийы кусджытё     

Таха Акгюль

Газет «Рёстдзинад»-ы редакцийы коллектив 
хъыгзёрдёйё тёфёрфёс кёны хуымёллёггаг 
Бедойты бинонтён, газеты иузёрдион хёлар 

БЕДОЙТЫ-ДЗУГАТЫ 
Шурё 

кёй амард, уый фёдыл.

